ტექნიკური დავალება


მობილური აპლიკაციის დანიშნულება და ძირითადი ფუნქციონალი

მობილური აპლიკაციის ძირითადი დანიშნულებაა GPS ტექნოლოგიების გამოყენებით აღრიცხოს უსგ პროგრამებზე მსმენელთა დასწრების მაჩვენებელი, ასევე აღრიცხოს ლექტორის მიზეზით ლექციის გაცდენის შემთხვევები.
მობილური აპლიკაცია დამატებით იძლევა საშუალებას ყოველი ლექციის დამთავრების შემდეგ სტუდენტმა შეაფასოს ლექცია 5 ბალიანი სისტემით, ხოლო ლექტორს ლექციის დამთავრების შემდეგ აქვს შესაძლებლობა შეარჩიოს მსმენელმა და დაუწეროს მათ „ვარსკვლავი“ გამომდინარე ლექციის მიმდინარეობისას გამომჟღავნებული ცოდნიდან და გამოხატული აქტივობებიდან.
მობილური აპლიკაციის საშუალებით მოგროვებული ყველა ინფორმაცია, სპეციალურ სამართავ პანელში მიეწოდება რეპორტების სახით შერჩეულ ადმინისტრატორს.

მომზადდება შემდეგი მოდულები:
1)     დასწრების მართვის ანდროიდ აპლიკაცია (მსმენელის და ლექტორის წვდომით)
2)     დასწრების მართვის IOS აპლიკაცია (მსმენელის და ლექტორის წვდომით)
3)     დასწრების მართვის Web ვერსია (მსმენელის და ლექტორის წვდომით)
4)     სამართავი პანელი, მხოლოდ Web ვერსია


მობილური აპლიკაციის მომხმარებლები და მათი წვდომა სისტემაზე

მობილური აპლიკაციის მომხმარებელი იყოფა 3 ჯგუფად და გააჩნიათ განსხვავებული ფუნქციონალი:
· მსმენელი
· ლექტორები
· სისტემის ადმინისტრატორი
მნიშვნელოვანია რომ თითო მომხმარებელი შეიძლება მიეკუთვნებოდეს მხოლოდ ერთ ჯგუფს (ანუ მსმენელი ვერ იქნება ამავდროულად ლექტორი). გამონაკლისის სახით, თუ ერთი იგივე პიროვნებისთვის მაინც გახდა აუცილებელი რამოდენიმე როლის მინიჭება, მაშინ მან თითოეულ შემთხვევაში უნდა გამოიყენოს განსხვავებული ელექტრონული ფოსტა.
სტუდენტებს და ლექტორებს საშუალება აქვთ მოხვდნენ სისტემაში აპლიკაციის გადმოწერის საშუალებით (Google Play; App Store). ასევე არსებობს შესაძლებლობა მსმენელის და ლექტორის სისტემაში შევიდნენ აპლიკაციის გადმოწერის გარეშე ვებ-ინტერფეისის გამოყენებით. App Stores-ს მომხმარებლებისთვის აპლიკაცია ხელმისაწვდომი გახდება დაახლოებით 50 დღის დაგვიანებით, თუმცა ამ პერიოდშიც მათ შეეძლებათ ისარგებლონ სრულად აპლიკაციის სერვისებით ვებ-ინტერფეისის გამოყენებით.

სისტემის ადმინისტრატორს აპლიკაციაზე დაშვება ექნება მხოლოდ ვებ-ინტერფეისის და სპეციალური პაროლის გამოყენებით.


მსმენელის ფუნქციონალი

სისტემაში შესვლა ხორციელდება ელექტრონული ფოსტისა და პაროლის გამოყენებით. ასევე დასაშვებია სისტემაში შესვლა ფეისბუქის ანგარიშის გამოყენებით.

მსმენელისათვის სისტემაში შესვლის შემდეგ ხელმისაწვდომია შემდეგი ინფორმაცია:
· მიმდინარე დღის ლექციების ჩამონათვალი
· მიმდინარე დღის ლექციების დაწყების და დასრულების საათები
· მიმდინარე დღის ლექციების ლოკაცია
· ლექციის სტატუსი (არ დაწყებულა / მიმდინარე / დასრულებული)
მიმდინარე ლექციის შემთხვევაში მსმენელს აქვს საშუალება დაადასტუროს თავისი დასწრება ლექციაზე GPS ლოკაციის მონიშვნის ფუნქციის გამოყენებით. (იმ შემთხვევაში თუ მსმენელის დაშორება ლექტორისგან აღემატება 100 მეტრს, სისტემა არ ჩაუთვლის მსმენელს ლექციაზე დასწრებას).
ლექციის დასრულებისას იმ სტუდენტებს, რომლებიც დაესწრნენ ლექციას, საშუალება ექნებათ შეაფასონ ლექცია 5 ბალიანი სისტემით.

ლექტორის ფუნქციონალი

სისტემაში შესვლა ხორციელდება ელექტრონული ფოსტისა და პაროლის გამოყენებით. ასევე დასაშვებია სისტემაში შესვლა ფეისბუქ ანგარიშის გამოყენებით.

ლექტორისთვის სისტემაში შესვლის შემდეგ ხელმისაწვდომია შემდეგი ინფორმაცია:
· მიმდინარე დღის ლექციების ჩამონათვალი
· მიმდინარე დღის ლექციების დაწყების და დასრულების საათები
· მიმდინარე დღის ლექციების ლოკაცია (ოთახის ნომერი)
· ლექციის სტატუსი (არ დაწყებულა / მიმდინარე / დასრულებული)
· ლექციაზე ცხრილით დაშვებული სტუდენტების რაოდენობა

მიმდინარე ლექციის შემთხვევაში ლექტორს აქვს საშუალება GPS ლოკაციის მონიშვნის ფუნქციის გამოყენებით გახსნას ლექცია და დამსწრე მსმენელებისთვის ხელმისაწვდომი გახადოს ლექციაზე დასწრების დადასტურების ფუნქცია. (იმ შემთხვევაში თუ სტუდენტის დაშორება ლექტორისგან აღემატება 100 მეტრს, სისტემა არ ჩაუთვლის სტუდენტს ლექციაზე დასწრებას). ლექციის გახსნიდან 15 წუთში ავტომატურად დაიხურება სტუდენტებისთვის დასწრების დადასტურების შესაძლებლობა.
ლექციის დასრულებისას ლექტორს აქვს საშუალება დაინახოს თუ რამდენი მსმენელი დაესწრო ლექციას, ასევე აქვს შესაძლებლობა შეარჩიოს მაქსიმუმ 3 მსმენელი და დაუწეროს მათ „ვარსკვლავი“ გამომდინარე ლექციის მიმდინარეობისას გამომჟღავნებული ცოდნისა და გამოხატული აქტივობიდან


ადმინისტრატორის ფუნქციონალი

სისტემაში შესვლა ხორციელდება ელექტრონული ფოსტისა და პაროლის გამოყენებით.

ადმინისტრატორისთვის სისტემაში შესვლის შემდეგ ხელმისაწვდომია შემდეგი ინფორმაცია:
· მიმდინარე დღის ლექციების ჩამონათვალი 
· მიმდინარე დღის ლექციების დაწყების და დასრულების საათები
· მიმდინარე დღის ლექციების ლოკაცია (ოთახის ნომერი)
· ლექციის სტატუსი (არ დაწყებულა / მიმდინარე / დასრულებული)
· ლექციაზე ცხრილით დაშვებული მსმენელების რაოდენობა
· ლექციაზე დარეგისტრირებული მსმენელების რაოდენობა
· ელექტრონულ ფოსტაზე იღებს ინფორმაციას თუ რომელიმე ლექციაზე ლექტორის მიერ არ მოხდა სერვისის გააქტიურება ლექციის დაწყების გეგმიური დროიდან 15 წუთის განმავლობაში

ადმინისტრატორისთვის სისტემაში შესვლის შემდეგ ასევე ხელმისაწვდომია შემდეგი ფუნქციონალი:
· მიმდინარე დღის ლექციაზე ლექტორის შეცვლის შესაძლებლობა
· ექსელის ფაილის გამოყენებით „კალენდარი-ცხრილის“ ატვირთვის შესაძლებლობა
· ექსელის ფაილის გამოყენებით „მსმენელის ინფოს“ ატვირთვის შესაძლებლობა
· ექსელის ფაილის გამოყენებით „ლექტორის ინფოს“ ატვირთვის შესაძლებლობა
· ექსელის ფაილის გამოყენებით „მსმენელის ცხრილის“ ატვირთვის შესაძლებლობა

ადმინისტრატორისთვის სისტემაში შესვლის შემდეგ ასევე ხელმისაწვდომია შემდეგი რეპორტები:
რეპორტი #1 (კონკრეტული ლექციის შეფასება) - გამოდის ცხრილში კონკრეტული ლექციის შერჩევის შემდეგ
-        მსმენელის სახელი გვარი
-        ჯგუფი
-        თარიღი / დრო
-        საგანი
-        ლექტორი
-        დასწრების სტატუსი
რეპორტი #2 (საგნების ჯამური ანალიზი) - გამოდის კონკრეტული თარიღების დიაპაზონის შერჩევის შემდეგ
-        პროგრამის დასახელება
-        ჯგუფი
-        ლექტორი
-        ჩატარებული ლექციების რაოდენობა
-        დასწრების საშაულო % მაჩვენებელი
-        ლექტორის შეფასების საშუალო მაჩვენებელი
რეპორტი #3 (მსმენელის ანალიზი) - გამოდის კონკრეტული მსმენელის შერჩევის შემდეგ
-        მსმენელის სახელი გვარი
-        ცხრილში თითოეულ საგანზე მითითებული იქნება დასწრების სტატუსი
-        ცხრილის ბოლოს მსმენელის საშუალო დასწრების % მაჩვნებელი
რეპორტი #4 (ლექტორის ანალიზი) - გამოდის კონკრეტული ლექტორის შერჩევის შემდეგ
-        ლექტორის სახელი გვარი
-        ლექტორის ცხრილი
-        ცხრილში თითოეულ საგანზე მითითებული იქნება დასწრების სტატუსი
-        ცხრილის ბოლოს ლექტორის საშუალო დასწრების % მაჩვნებელი
რეპორტი #5 (მსმენელის კონსოლიდირებული ანალიზი) - გამოდის თარიღების დიაპაზონის შერჩევის შემდეგ
-        მსმენელის სახელი გვარი
-        მსმენელის საშუალო დასწრების % მაჩვნებელი
რეპორტი #6 (ლექტორების კონსოლიდირებული ანალიზი) - გამოდის თარიღების დიაპაზონის შერჩევის შემდეგ
-        ლექტორის სახელი გვარი
-        ლექციაზე დასწრების საშუალო % მაჩვნებელი
რეპორტი #7   (მსმენელის აქტივობის ანალიზი) - გამოდის კონკრეტული საგნის შერჩევის შემდეგ
-        მსმენელის სახელი გვარი
-        სტუდენტის ლექციაზე დასწრების საშუალო % მაჩვნებელი
[bookmark: _GoBack]- 	მსმენელის მიერ მიღებული „ვარსკვლავების რაოდენობა“


